
Shri Dunduramacharya Ashtakam

శ్రీదున్దురామాచార్యాష్టకమ్  

శ్రీసీతారామభక్తానాం  భక్తిభావప్రదం  నృణామ్ ।
దున్దురామమహం  వన్దే ద్వారాచార్యం జగద్గురుమ్  ॥ ౧॥
సీతారామప్రపన్నం  చ శ్రీమద్దామోదరాభిధమ్   ।
దున్దురామమహం  వన్దే ద్వారాచార్యం జగద్గురుమ్  ॥౨॥
సదాచారం ప్రదాయాథ  దురాచారాపసారకమ్ ।
దున్దురామమహం  వన్దే ద్వారాచార్యం జగద్గురుమ్  ॥ ౩॥
వాదినాం చ విజేతారం స్వానుయాయిజయావహమ్ ।
దున్దురామమహం  వన్దే ద్వారాచార్యం జగద్గురుమ్  ॥ ౪॥
రామానన్దస్య  ధర్మస్య రక్షాకర్మీణ దీక్షితమ్ ।
దున్దురామమహం  వన్దే ద్వారాచార్యం జగద్గురుమ్  ॥ ౫॥
ఆనన్దభాష్యతత్వజ్ఞమీశానీశవివేకినమ్   ।
దున్దురామమహం  వన్దే ద్వారాచార్యం జగద్గురుమ్  ॥౬॥
సమ్ప్రదాయరహస్యాణాం త్రయాణామవబోధకమ్  ।
దున్దురామమహం  వన్దే ద్వారాచార్యం జగద్గురుమ్  ॥ ౭॥
సమ్పాదకఞ్చ పఞ్చానాం సంస్కారాణాం మహామునిమ్ ।
దున్దురామమహం  వన్దే ద్వారాచార్యం జగద్గురుమ్  ॥౮॥
ఇతి శ్రీదున్దురామాచార్యాష్టకం    సమ్పూర్ణమ్  ।

